
　〈丙寅　文皇患瘕韓公懋治義不愈請元禮至問所用藥曰是也人問　文皇嗜何物曰生芹元禮曰得之矣〉

　〈投一劑夜暴下視之皆細蝗也晉恭王病亦請元禮得愈病已復發卒　太祖怒逮治王國諸臣元禮侍曰臣〉

　〈嘗奉命療王王飲臣藥數矣臣對王病毒在膏盲卽復作不可治今果然　太祖遂釋晉王諸臣尙書嚴震直〉

　〈病　上令元禮好治之否且命償一劑而愈有妃嗜燒酒腹痛治之愈曰十年必復發發不可治後十年竟病〉

　〈腹病死王賓者吳中高士願受元禮方書元禮索賓拜師事我我與方書賓不肯一日詣元禮值他出有書入〉

　〈冊案上賓袖去元禮歸驚嘆自失實不娶臨終以書授于盛啟東韓叔晹〉

閏五月乙酉　上崩于西宫遺詔曰朕受皇天之命膺大

任於世定禍亂而偃兵妥生民於市野謹撫馭以膺天命

三十有一年憂危積心日勤不怠專志有益於民奈何起

自寒微無古人之博智好善惡惡不及多矣今年七十有

一筋力衰微朝夕危懼慮恐不終今得萬物自然之理其

奚哀念之有皇太孫允炇仁明孝友天下歸心宜登大位

以勤民政中外文武臣僚同心輔佐以福吾民葬祭之儀

一如漢文帝勿異布吿天下使知朕意孝陵山川因其故

無改諸王臨國中無得至京王國所在文武吏士聽朝廷

節制惟護衛官軍聽王諸不在令中者推此令從事

　〈皇明玉牒曰　帝性神武明達睿智有大度始渡江時羣雄多淫酒肆傲自驕爲誇　帝獨克已下人旁求校〉

　〈偉尊以賓禮聽受其善晝夜忘倦勤于聽斷四鼓卽興未明元朝日昃始罷稍閒卽與諸儒講論經史聽政至〉

　〈昏乃還宫隆寒盛暑木嘗少變體或不豫亦強不替凡有陳論無問卑賤皆令引見四夷有小警終夕不安寢〉

　〈思弭患之宜節于自奉非宴羣臣不特設盛饌功業益崇愈尙儉禮謹于禮度對羣臣必正衣羣漢巽之滅躬〉

--

　〈拜大將以慰其勞其訓諭羣臣後引古道出言成文動協典誥自爲詔勑頃刻卽成思如宿搆用兵料敵機變〉

　〈如神成筭所授無不克捷諸將奉命成功不吝官賞天地嚴于禋祀秉圭𧃍𧃍競畏若神降臨誠心愛民尤矜〉

　〈貧弱語及稼穡艱難每爲涕泣凡大姓兼幷官僚貪濫深惡疾之犯者必置諸法崇尙敎化紀綱禮樂制度事〉

　〈物防範靡不備具煥然可述春秋已高彌勤爲治飭馬改備邊防較兵籍孜孜不息山陵之制皆預營度務節〉

　〈儉器用陶瓦嗚呼其謂　聖神之極矣〉

　〈謝鐸曰我朝度越歷代五事一攘克夷狄以收復諸夏二肇基南服而統一天下三威加勝國而鋒刅不交四〉

　〈躬自創業而臨馭最久五申明祖訓而家法最嚴鄭曉曰　帝本天縱之資晦迹田里見元政凌夷豪傑〉

　〈並起恣爲殘虐天下大亂潣焉傷之不得已起義兵卽條法令明約束務以寧輯爲事所至安者十餘年閒盪〉

　〈滌虜寇平一天下雖曰天命人歸要亦神武不殺之所致也卽位之初制作禮樂修明典章興舉廢墜定郊祀〉

　〈建學校崇儒術育賢才罷黜異端表章經籍謹宮壺之政嚴宦寺之防杜戚里之謁正神鬼之號嚴祭祀之典〉

　〈𧦴禎祥推曆數審法度詰兵戎斥侈靡絕遊幸却異味辭祥瑞馭撫四夷恩威浹洽昧爽臨朝日晏忘食虛心〉

　〈淸問從善如流神謀睿斷照見萬里　上初不識書每退朝暇延接儒士講論經典又取佑帝王嘉言善行書〉

　〈之殿廡出入省視凡詔誥命令揮筆立就或命侍臣立榻下操觚授詞混混干言皆淳雅高𥳑潤達物情戒諭〉

　〈臣下動引經史諄切懇至聽者感動訓物子孫臣庶具有成書足法萬世至于罷獻俘禮亡國尊高年興孝弟〉

　〈勸農桑蠲逋負旌廉能斥貪酷摧奸侫佑善良寬仁愛人專務德化三十餘年吏靖民安海內殷富功德文章〉

　〈巍然煥然過古遠矣　　　　　　　　　　　　廣州志黃太史佐曰國初馭下多從重典藩臬守令稍〉

　〈有贓罪懷印未煖卽逮之去非遠戍則門誅其有異政者不浹旬已位朱紫矣以故居職惴惴惟恐不能奉法〉

　〈恤民以忝榮祿由中迄外亘職釐舉龍飛紀略載云　帝嚴于吏治凡有貪酷縣令許里老〉

　〈解赴京師剝皮問罪每年各州縣選有德行里老二人赴京陳說政務或庶民受害許赴御前陳訴官賊至十〉

　〈　兩以上者梟首示衆仍剝皮貫草以爲將來之戒于　川縣衛所之左特立一廟以祀土地爲剝皮之塲名〉

